Հավելված 1
Հայաստանի Հանրապետության տարածքային
կառավարման և արտակարգ իրավիճակների
նախարարի 2015թ. փետրվարի «01»-ի
№ 59-Ա հրամանի
ԺԱՄԱՆԱԿԱՎՈՐ ԿԱՆՈՆՆԵՐ
ՀՐՇԵՋ-ՓՐԿԱՐԱՐԱԿԱՆ ՍՏՈՐԱԲԱԺԱՆՈՒՄՆԵՐԻ ԱՆՎՏԱՆԳՈՒԹՅԱՆ ՏԵԽՆԻԿԱՅԻ 
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կանոններով կարգավորվում են Հայաստանի Հանրապետության (այսուհետ ՀՀ) տարածքային կառավարման և արտակարգ իրավիճակների նախարարության (այսուհետ՝ ՏԿԱԻՆ) փրկարար ծառայության (այսուհետ՝ ՓԾ) հրշեջ-փրկարարական ստորաբաժանումների (այսուհետ՝ ստորաբաժանումներ) անվտանգության տեխնիկայի հետ կապված հարցերը:
2. Ստորաբաժանումների անձնակազմը պարտավոր Է գիտենալ և կարողանալ կատարել սույն կա​նոնների պահանջները: 
3. Անվտանգության տեխնիկայի կանոնների պահանջների կատարման համար պատասխանատվություն են կրում՝
1) ստորաբաժանումների ղեկավարները.
2) հերթապահ խմբերում՝ խմբի պետը, խմբի հրամանատարը, հերթափոխի պետը.
3) օղակում՝ օղակի հրամանատարը.
4) հրդեհաշիջման աշխատանքների ժամանակ՝  այն պաշտոնատար անձինք, ովքեր ղեկավարում  են հրդեհաշիջման և փրկարարական աշ​խատանքները:
4. Ստորաբաժանումներում հրդեհաշիջման և փրկարարական աշխատանքներին մաս​նակցել թույլատրվում է սույն կանոններից ուսուցում անցնելուց և ստուգարք հանձնելուց հետո: 
5. Ստորաբաժանումների ծառայողները պարտավոր են յուրաքանչյուր տարի սույն կանոններից հանձնել  ստուգարք:
6. Ստուգարքի արդյունքները գրանցվում են անվտանգության տեխնիկայի ստուգարքի մատյանում (ՀՀ ՏԿԱԻՆ ՓԾ տնօրենի 28.06.2012թ. № 686-Ա հրաման, հավելված 2,  ձև 23):
7. Ստորաբաժանումներում պետք է լինեն բժշկական դեղարկղեր՝ համաձայն հավելված 2-ի: 

II. ԱՆՎՏԱՆԳՈԻԹՅԱՆ ՏԵԽՆԻԿԱՅԻ ՊԱՀԱՆՋՆԵՐԸ ԾԱՌԱՅՈՂԱԿԱՆ ՇԵՆՔԵՐԻ ՈԻ ԿԱՌՈԻՅՑՆԵՐԻ ՎԵՐԱԲԵՐՅԱԼ
8. Ստորաբաժանումները տեղակայվում են հատուկ շենքերում, որոնք կառուցված և ապահովված են մարդկանց կեցության, տեխնիկայի տեղավորման ու ծառայության կրման անհրաժեշտ պայմաններով:
9. Ստորաբաժանումների ավտոկայանատեղի ճակատամասի ուղղությամբ պետք է լինի ազատ տարածություն` ոչ պակաս քան 15 մ, որը ասֆալտապատ կամ սալիկապատ է և ունի թեքություն: 
10. Ստորաբաժանումները պետք է ունենան՝ ուսումնամարզական տեղամաս, ավտոկայանատեղ, զորանոց, կապի սենյակ, դասասենյակ, ճաշասենյակ, ծառայողական սենյակներ,  ավտոմեքենաների տեխնի​կական սպասարկման կետ,  փողրակների լվացման, չորացման, վերանորոգման ու պահ​պանման սենյակ, արտահագուստի և հանդերձանքի չորացման սենյակ, պահեստային սենյակ, սանհանգույց, լոգարան, տնտեսական կարիքները հոգալու, ինչպես նաև փրփրահեղուկի, դյուրավառ հեղուկների ու քսանյութերի պահպանման համար նախատեսված սենյակներ: 
11. Ստորաբաժանումների սենյակների հատակները, որպես կանոն, պետք է կառուցված լինեն միևնույն մակարդակի (մեկ նշագծի) վրա: Դռների որմնախորշերում շեմքեր տեղադրել չի թույլատրվում:
12. Երկրորդ հարկում զորանոցների, սննդի  ընդունման և այլ սենյակների տեղա​կայումը թույլատրվում է միայն դեպի ավտոկայանատեղ տանող վայրէջքի սյուների առկայության պայմաններում: 
13. Վայրէջքի սյուները սարքավորվում են յուրաքանչյուր 7 հոգուց բաղ​կացած հերթափոխի համար մեկ սյան հաշվով, որոնք պետք է լինեն մե​տաղյա, 100 մմ տրամագծով, հարթ մակերեսով: Սյան հիմքի մոտ՝ հատա​կին, պետք է փռված լինի 1,0 մետրից ոչ պակաս տրամագծով փափուկ, առաձ​գական խսիր՝ վայրէջքի պահին հարվածը մեղմացնելու համար:

14. Այն սենյակներում, որտեղ միշտ անձնակազմ է լինում, հատակները պետք է լինեն փայտից, իսկ մնացածներում` բետոնից կամ սալիկապատ:
15. Ստորաբաժանումների շենքերը պետք է ունենան ջրամատակարարման ցանց և կոյուղագիծ: Հրշեջ ծորակները տեղադրվում են միայն ավտոկայանատեղում, իսկ բակում սարքա​վորվում է հրշեջ հիդրանտ կամ ոչ պակաս քան 50 մ3 տարողությամբ արհեստական ջրավազան: 
16. Ճաշասենյակում, լոգարանում, հագուստի և փողրակների լվացման սենյակներում պետք է լինի տաք ջուր, իսկ պատերը՝ երեսպատվեն կերա​միկական սալիկներով: 

17. Ստորաբաժանումներում որպես կանոն  օդի ջեր​մաստիճանը պետք է լինի +18°-ից ոչ պակաս, ավտոկայանատեղում և լիցքավորման սենյակում` +10°-ից ոչ պակաս:
18. Զորանոցը, ավտոկայանատեղը և դեպի դրանք տանող անցումները պետք է ունենան հիմնական և վթարային լուսավորություն, որը միացվում է կապի սենյակից տագնապի ազդանշանի հետ միաժամանակ: Բացի այդ, զորանոցում և ավտոկայանատեղում պետք է լինի հերթապահ լուսավորություն: Զորանոցի հերթապահ լուսավորության լամպը պետք է պարփակված լինի կանաչ լուսամփոփի մեջ: Անձնակազմի հանգստի ժամանակ հերթապահ լուսավորությունը չի անջատվում:
19. Զորանոցը պետք է գտնվի ավտոկայանատեղին հարակից և ունենա ելք անմիջապես դեպի ավտոկայանատեղ այն հաշվարկով, որ յուրաքանչյուր հրշեջ ավտոմեքենայի համար լինի մեկ երկփեղկանի դուռ` 1,2x2 մ չափով: 
20. Հերթափոխի գիշերային հանգստի համար զորանոցը պետք է ապահովված լինի  մահճակալներով, թախտերով կամ հեշտությամբ բացվող բազկաթոռներով:
21. Արգելվում է զորանոցի պատերը երեսպատել վառողունակ նյութերով, տեղադրել ապակեպատ դռներ և կահույք, որը կխոչընդոտի անձնակազմի հավաքին տագնապի ժամանակ: Անձնակազմի շարժման ճանապարհին առարկաներ տեղադրել չի թույլատրվում:
22. Ավտոկայանատեղում պետք է պահպանվեն հետևյալ միջտարածու​թյունները՝ ավտմեքենայից մինչև պատերը՝ ոչ պակաս քան 2 մ, ավտոմեքենայից մինչև սյուները՝ ոչ պակաս քան 1 մ: 
23. Ավտոկայանատեղի հատակը պետք է ունենա թեքություն դեպի դարպասների կողմը: Պատերը պետք է ներկված լինեն յուղաներկով կամ երեսպատված` սալիկներով:
24. Ավտոկայանատեղի դարպասները պետք է բացվեն դեպի դուրս, իսկ լայնությունը լինի 4 մետրից ոչ պակաս, ինչպես նաև զինվածության մեջ եղած հրշեջ ավտոմեքենաների լայնությունից պետք է  լինեն 1 մետրից ավելին: 
25. Յուրաքանչյուր դարպաս պետք է ունենա փականք և վերջնափականք՝ դրա ինքնաբերաբար փակվելը կանխելու համար: Դարպասների փականքները տագնապի ժամանակ պետք է բացվեն ինքնաբերաբար, կամ ձեռքով առանց հատուկ ջանք գործադրելու: Ավտոկայանատեղ տանող դռները պետք է բացվեն դեպի ավտոկայանատեղի ներս:
26. Ավտոմեքենայի կանգառման եզրաչափերը ներկվում են 10 սմ լայնությամբ սպիտակ գծով:
27. Ավտոկայանատեղի ներսում արգելվում է մարտկոցների լիցքավորումը, բաց կրակի օգտագործումը, ավտոմեքենաները քսայուղերով լցավորումը, ինչպես նաև ավտոմեքենաների մեջ անձնակազմի հանգստանալը:
28. Այն ստորաբաժանումներում, որտեղ տեղակայված է փրփրամարման, ծխահեռացման ավտոմեքենաներ, ավտոսանդուղքներ և այլ մեծաեզրաչափ տեխնիկա` միջտարածությունը ավտոմեքենայից (առջևից և հետևից) մինչև շինարարական կառույցների դուրս եկած մասերը, պետք է լինի ոչ պակաս քան 1 մ, և ավտոմեքենաները պետք է կանգառեն այնպես, որպեսզի չխանգարեն տագնապի դեպքում անձնակազմի հավաքին:
29. Բացի ընդհանուր օդափոխությունից, ավտոկայանատեղում պետք է լինեն գազամղիչներ՝ հրշեջ ավտոմեքենաների շարժիչներից արտնետված գազերը դուրս մղելու համար: Գազամղիչները ավտոկայանատեղի ներսում պետք է անցնեն գետնի տակով, իսկ դրանց կանգնակները՝ շարժիչների արտանետիչ խողովակները ճկուն փողրակներին միացնելու համար, չպետք է գերազանցեն ավտոմեքենայի եզրաչափերը: Գազամղիչները մշտական պետք է միացված լինեն շարժիչի արտանետիչից և ինքնաբերաբար անջատվեն ավտոմեքենայի շարժման դեպքում:
30. Յուրաքանչյուր հրշեջ-փրկարարի մարտական հագուստը և հանդերձանքը տեղադրվում է առանձին սարքավորված դարակներում կամ պահարաններում, որոնք պետք է տեղադրվեն ավտոմեքենաների հետևի կողմում: Թույլատրվում է դրանք տեղադրել ավտոմեքենաների միջև, եթե հեռավորությունը դարակից մինչև ավտոմեքենա 1,5 մետրից ոչ պակաս է: 
31. Ավտոկայանատեղին պետք է ունենա նվազագույնը մեկ դիտման փոս, որը պետք է կահավորված լինի աստիճաններով: Դիտման փոսը վերևից պետք է փակվի 12 մմ տրամաչափ ունեցող մետաղյա ցանցով: Փոսի պարագծով պետք է լինի է 8-10 սմ բարձրությամբ անվապռունկ՝ հրշեջ ավտոմեքենան փոսն ընկնելուց կանխելու համար:
32. Դիտման փոսի ներսը սալիկապատվում է և ապահովվում լուսավորությամբ, հատա​կին փռվում է փայտյա ցանց, պատերի մեջ արվում են փոսիկներ՝ գործիքներ տեղադրելու համար: Աշխատանքները սկսելուց առաջ փոսը օդափոխվում է, իսկ աշխատանքներն ավարտելուց հետո` մաքրվում:
33. Ավտոկայանատեղը կահավորվում է եղանակի տեսության ցուցանակով: Յուրաքանչյուր դարպասի աջ և ձախ պատերին տեղադրվում են 1,0x0,4 մետրից ոչ պակաս չափերի հայելիներ: Դարպասներին կամ ավտոկայանատեղի առջևի պատին նշվում է տագնապի դեպքում անձնակազմը ավտոմեքենա նստելու կարգը:
34. Հաստիքով չնախատեսված և կողմնակի ավտոմեքենաների կանգառումը ավտոկայանատեղում արգելվում է:
35. Հրշեջ տեխնիկան մարտական հաշվարկի դնելու, փորձարկման, պահպանման, սպասարկման և վերանորոգման աշխատանքները պետք է իրականացվեն համաձայն ՀՀ տարածքային կառավարման և արտակարգ իրավիճակների նախարարի (այսուհետ՝ Նախարար) 18.04.2015թ. N 361-Ա հրամանով հաստատված հրահանգի:
36. Հրշեջ ավտոմեքենաների տեխնիկական սպասարկման կետը պետք է բաղկացած լինի արհեստանոցից, անվտանգ երթևեկության, անվտանգության տեխնիկայի և աշխատանքի պահպանության սենյակներից, դիտման փոսից, լիցքավորման կետից և վառելիքաքսայուղերի պահեստից: Տեխնիկական սպասարկման կետի պատերը պետք է երեսպատվեն սալիկներով: 
37. Տեխնիկական սպասարկման կետը կահավորվում է՝ 

1) մարտկոցների լիցքավորման համար օդաքաշման պահարանով.

2) սրելու հաստոցով.
3) գայլիկոնման հաստոցով.
4)  փոխադրովի լամպի համար էլեկտրալարի կոճով.

5) գործիքների, պահեստամասերի և շահագործվող նյութերի համար պահարանով.

6)  մաքուր և կեղտոտ լաթերի համար մետաղյա պահարանով.

7) դազգահով.
8) պահպանիչ ակնոցներով, ռետինե ձեռնոցներով, գոգնոցով, բրեզենտե ձեռնոցներով.

9) Էլեկտրավարդակով:
38. Տեխնիկական սպասարկման կետում յուրաքանչյուր սարքավորման հետ աշխատելու համար անհրաժեշտ է օգտվել անվտանգության տեխնիկայի հրահանգից և հաշվի առնել շահագործման համար գործարանային հրահանգով սահամնված չափորոշիչները:
39. Արհեստանոցը կահավորվում է անհրաժեշտ սարքավորումներով և գործիքներով: Թույլատրվում է դազգահի մոտ պահել ոչ մեծ քանակությամբ (1-2 լիտր) լաքաներկման նյութեր, թթուներ, թորած ջուր՝ ամուր փակված տարրաների մեջ:
40. Ստորաբաժանումների կապի սենյակը պետք է հարակից լինի ավտոկայանատեղին: Ավտոկայանատեղին կից պատը պետք է ունենա նվազագույնը 0,7x0,7 մետրից ոչ պակաս չափսի պատուհան: 

41. Արգելվում է ծառայողների մուտքը կապի սենյակ, բացառությամբ անմիջական ղեկավարների:

42. Կապի սենյակում պետք է նախատեսել հերթապահի հանգստի սենյակ:
43. Ռադիոկայանները և նրանց վահանակները պետք է լինեն հողակցված: 
44. Ջերմածխախցիկը պետք է տեղակայվի աոանձին շինությունում (կամ հրշեջ-փրկարարական ջոկատի շենքին կից և նրա հետ հաղորդակցվի նախասրահի միջով) և ունենա երկու ելք, շինության տարբեր կողմերից: 
45. Ջերմածխախցիկը պետք է ունենա հետևյալ սենյակները՝ 

1) ձևափոխվող միջնապատերով սենյակ (ծխախցիկ), որը կահավորվում է օդափոխ​ման համակարգով (պայմանով, որ 2 րոպեում կստեղծվի ծխի անվտանգ խտություն), գազածխապաշտպանների շարժմանը հետևող և հրդեհի օջախը ցույց տվող սարքերով.
2) ուժային և ջերմային ռեժիմ ստեղծող հարմարանքներով և սարքավորումներով համալրված սենյակ (ջերմախցիկ).
3) ղեկավարման վահանակի սենյակ.
4) շնչառական ապարատների ստուգման սենյակ.
5) բուժ կետ.
6) լոգարան.
7) զուգարան.
8) մաքուր օդում վարժանքներ անցկացնելու համար հրապարակ՝ համալրված հատուկ սարքերի հավաքածուներով:

46. Հատակը և միջնապատերը պետք է լինեն չայրվող նյութից: Դռների որմնախորշերում, միջնապատերում և այլ կառուցվածքներում չպետք է լինեն սրածայր մասեր (մեխ, պտուտակ և այլն): Դռները պետք է բացվեն դեպի դուրս: Ղեկավարման վահանակը սարքավորվում է էլեկտրաֆիկացված պլանով, օդափոխման համակարգը և լուսավորությունը՝ միացնող կոճակ անջատիչներով, հսկող ջերմաչափերով: Օդափոխման համակարգը միացնող կոճակները տեղադրվում են ջերմածխախցիկի բոլոր սենյակներում: Ղեկավարման վահանակի սենյակը պետք է ունենա 1x1 մ չափի պատուհան՝ ուսուցանվողների գործողությունները հսկելու համար:
47. Պարապմունքի ղեկավարը դասընթացներ անցկացնելիս պետք է՝ 

1) նախապես ստուգի անձնակազմի առողջական վիճակը.
2) հիշեցնի անվտանգության տեխնիկայի կանոնների պահպանման մասին.
3) միացնի մուտքերի լուսավորությունը, ստուգի օդի ջերմաստիճանը (ծխախցիկում՝ +40°С, ջերմախցիկում՝ +50°С), բարձրախոս կապի, ահազանգման, օդափոխման համակարգի վիճակը: Կիրառի ձայնային էֆեկտը՝ թույլատրվող նորմերի սահմաններում.
4) հայտարարի պարապմունքի սկիզբ:
48. Խոհանոցը և ճաշասենյակը տեղակայվում են այնպես, որպեսզի ապահովվի անձնակազմի արագ մուտքը ավտոկայանատեղ: Խոհանոցը կահավորվում է էլեկտրական սալիկով կամ գազօջախով, սառնարանով, սննդամթերքի և սպասքեղենի պահարաններով, անհրաժեշտ քանակի աթոռներով և սեղաններով: Խոհանոցը հարկավոր է առանձնացնել ճաշասենյակից: 
49. Էլեկտրական, գազային սարքավորումները պետք է լինեն սարքին վիճակում և համապատասխանեն շահագործման և հրդեհային անվտան​գության կանոնների պահանջներին:
III. ԱՆՎՏԱՆԳՈՒԹՅԱՆ ՏԵԽՆԻԿԱՅԻ ՊԱՀԱՆՋՆԵՐԸ ՀՐՇԵՋ ՏԵԽՆԻԿԱՅԻ, ՀՐՇԵՋ ՏԵԽՆԻԿԱԿԱՆ ԶԻՆՎԱԾՈՒԹՅԱՆ, ՍԱՐՔԱՎՈՐՈՒՄՆԵՐԻ, ՄԱՐՏԱԿԱՆ ՀԱԳՈՒՍՏ-ՀԱՆԴԵՐՁԱՆՔԻ ՆԿԱՏՄԱՄԲ  

50. Ստորաբաժանումների տեխնիկական զինվածության մեջ եղած հրշեջ ավտոտեխնիկան, հրշեջ գույքն ու սարքավորումները, ինչպես նաև մարտական հագուստ-հանդերձանքը պետք է ապահովի անձնակազմի անվտանգ աշխատանքը: Դրանց պիտանելիությունը որոշվում է հերթափոխություններիի, տեխնիկական սպասարկումների և  փորձարկումների ժամանակ:
51. Տեխնիկական սպասարկումների և փորձարկումների տեսակները, պարբերականությունը և բովանդակությունը սահմանվում են Նախարարի 18.04.2015թ. N 361-Ա հրամանով հաստատված հրահանգով: 
52. Հրշեջ ավտոմեքենաների, հրշեջ տեխնիկական զինվածության և սարքա​վորումների տեխնիկական սպասարկումները անցկացվում են դրանց մշտական տեխնիկական սարքինությունը և շահագործման անվտանգությունն ապահովելու նպատակով, ինչպես նաև անսարքությունների առաջացումը կանխելու, հայտնաբերելու և ժամանակին վերացնելու համար:
53. Հրշեջ տեխնիկական զինվածության, սարքավորումների և հանդերձանքի փորձարկումները կատարվում են մարտական հաշվարկի դնելիս ինչպես նաև պար​բերաբար՝ շահագործման ընթացքում: 
54. Մարտական հագուստ-հանդերձանքի պիտանելիությունը որոշվում է արտաքին տեսքի ստուգումով, որն իրականացնում են հրշեջ-փրկարարները հերթափոխից առաջ:
55. Հրշեջ տեխնիկայի, տեխնիկական զինվածության, սարքավորումների և հանդերձանքի փորձարկումների ժամանակին իրականացման և ճիշտ շահագործման համար պատասխանատու են ստորաբաժանումների հրամանատարները: Նրանք պարտավոր են տեխնիկական սպասարկումը և փորձարկման անցկացումը ապահովել սահմանված ժամկետներում:
56. Հրշեջ տեխնիկական զինվածությունը, սարքավորումներն ու գույքը հրշեջ ավտոմեքենաների մեջ տեղակայվում են այնպես, որպեսզի նրանք հուսալիորեն ամրացվեն, հեշտությամբ հանվեն և դասավորվեն: Հրշեջ ավտոմեքենաներում հրշեջ տեխնիկական զինվածության տեղադրման սահմանված կարգը և նրանց քանակը կարող է  փոփոխվել միայն ՀՀ ՏԿԱԻՆ ՓԾ տնօրենի հրամանով:
57. Հրշեջ ավտոմեքենաների տեխնիկական վիճակը պետք է համապատասխանի տեխնիկական շահագործման կանոններին և թողարկող գործարանի հրահանգի պահանջերին: Անխափան և անվտանգ աշխատանքը ապահովվում է  վարորդների կողմից՝ դրանց ճիշտ և ժամանակին սպասարկումով: Վարորդները պատասխանատու են իրենց ամ​րակցված ավտոմեքենաների, հատուկ հանգույցների և ագրեգատների սարքին վիճակի համար:
58. Հատուկ ձայնային և լուսային ազդանշաններով կահավորված ավտոմեքենա վարել և հատուկ ագրեգատներ աշխատացնել թույլատրվում է երեք տարվա անընդմեջ վարորդական աշխատանքային ստաժ ունեցող, տվյալ տրանսպորտային միջոցներ վարելու իրավունքով համապատասխան պատրաստություն անցած և որակավորման հանձնաժողովի կողմից համապատասխան ձևի վկայական ստացած վարորդներին:
59. Մարտական հաշվարկում գտնվող և պահեստային հրշեջ տեխնիկան պետք է լինի տեխնիկապես սարքին վիճակում, իսկ անսարքություններ հայտնաբերելիս այն հանվում է մարտական հաշվարկից: Հայտնաբերված անսարքությունների մասին վարորդներն  անմիջապես պետք է զեկուցեն անմիջական ղեկավարին և ձեռնարկեն համապատասխան միջոցներ դրանք վերացնելու ուղղությամբ:
60. Ավտոմեքենան տեղաշարժել թույլատրվում է միայն խցիկի և թափքի բոլոր դռները փակված վիճակում լինելու դեպքում: Կողմնակի անձանց ավտոմեքենաներում գտնվելը արգելվում է:
61. Հերթափոխության ժամանակ շարժիչը գործարկել թույլատրվում է միայն հրշեջ տեխզինվածությունն և սարքավորումներն ընդունելուց հետո:
62. Ավտոսանդուղքների և ծնկաձև ամբարձիչների շահագործումը թույլատրվում է այն վարորդներին, որոնք համապատասխան ծրագրով անցել են դասընթացներ և ստացել են ավտոսանդուդքով աշխատելու իրավունքի վկայական:
63. Ավտոսանդուղքը (ծնկաձև ամբարձիչը) նախապատրաստվում և գործարկվում է համաձայն անվտանգության տեխնիկայի կանոնների պահանջների և գործարանի թողարկած հրահանգի հիմման վրա:
64. Ավտոսանդուղքի (ծնկաձև ամբարձչի) ստուգումը կատարվում է դրան ամրակցված վարորդի կողմից՝ հերթափոխն ընդունելիս: Վերելակով ավտոսանդուղքների վարորդները պարտավոր են յուրաքանչյուր 30 օրը մեկ ստուգել վերելակի խցիկի որսիչների աշխատունակությունը: Բեռնաբռնիչ հարմարանքների ստուգումը կատարում է դրա սարքին վիճակի համար պա​տասխանատու անձը ոչ պակաս քան`

1) հեծանի լծանակը՝ 6 ամիսը մեկ անգամ.
2) աքցանների և այլ բռնիչներինը՝ ամիսը մեկ անգամ.
3) ճոպանների և շղթաների՝ 10 օրը մեկ անգամ:

65. Վերելակի խցիկի բռնիչների ստուգման արդյունքները և օժանդւսկ բեռնաբռնիչների դիտման արդյունքները գրանցվում են ավտոմեքենայի տեխնիկական սպասարկման մատյաններում:
66. Ավտոսանդուղքի (ծնկաձև ամբարձչի) տեխնիկական զննման արդյունքները գրանցվում են հրշեջ ավտոմեքենաների տեղեկամատյաններում` զննում անցկացնողի կողմից: Առաջին զննման գրանցումը հաստատում է, որ ավտոսանդուղքը գտնվում է սարքին վիճակում, ապահովված է նրա տեխնիկական սպասարկումը և հսկողությունը:
67. Ավտոսանդուղքը (ծնկաձև ամբարձիչը) մշտապես սարքին վիճակում պահելու, տեխնիկական հսկողության և սպասարկման համար նշանակվում է պատասխանատու անձ:
68. Շենքի մոտ ավտոսանդուղքը պետք է տեղակայվի այնպիսի հեռավորությամբ, որպեսզի ապահովվի սանդուղքի դուրս քաշումը և նրա հենումը առաջադրված կետին (լուսամուտ, պատշգամբ, կտուր և այլն), թեքության թույլատրելի անկյան և թռիչքի սահմաններում առաջադրված երկարության դեպքում: Սանդուղքի դուրս քաշելը որպես կանոն  կատարվում է տանիքի, հարթակի, ցանկապատի և այլնի նկատմամբ 1-ից 1,5 մ բարձրությամբ:
69. Առաջադրված երկարության հասնելուց հետո ավտոսանդուղքը պետք է դրվի վերջնափակերի վրա:
70. Չհենվւսծ սանդուղքի վրայով բարձրանալ և իջնել թույլատրվում է միայն մեկ հրշեջ-փրկարարի, եթե սանդուղքն ունի 50°-ից ոչ պակաս թեքության անկյուն և դուրս է քաշված ուղղալարի սանդղակում նշված նորմայից ոչ ավելի: Սանդուղքի 50°-ից ավելի թեքության անկյան տակ թույլատրվում է բարձրանալ և իջնել 2 հրշեջ-փրկարարների:
 
71. Հենված
 ավտոսանդուղքի վրայով հրշեջ-փրկարարների բարձրանալն ու իջնելը թույլատրվում է 3 մետրից ոչ պակաս միջակայքով, իսկ 100-120 կգ բեռներ տեղափոխելիս` 8 մետրից ոչ պակաս միջակայքով: Այն հարթակը, որտեղ տեղադրվում է ավտոսանդուղքը, պետք է ունենա ոչ ավելին քան 70 թեքություն, ինչպես նաև ամուր ծածկույթ կամ կարծր հատակ: Փափուկ ծածկույթին տեղադրելիս հենարանների տակ տեղադրվում են հատուկ տակդիրներ:
72. Ավտոսանդուղքի վրա ամրացված փողակի աշխատանքի ժամանակ. փողրակագծում ճնշումը պետք է բարձրացնել և իջեցնել աստիճանաբար:

73. Ավտոսանդուղքի խցիկ մարդկանց բարձրանալը թույլատրվում է միայն ինքնաշխատ անջատման և ազդանշանային համակարգի սարքին վիճակի դեպքում: Ինքնաշխատ ազդանշանի հնչելու պահին խցիկ բարձրանալն անմիջապես դադարեցվում է:
74. Ավտոսանդուղքի խցիկ միաժամանակ բարձրացող կամ իջնող մարդկանց քանակը, տեղափախվող բեռների կշիռը չպետք է գերազանցի ավտոսանդուղքի շահագործման համար գործարանային հրահանգով սահամնված չափորոշիչները:
75. Ավտոսանդուղքի վրա աշխատելիս վարորդը պարտավոր է անձամբ պահպանել և աշխատողներից պահանջել խստորեն պահպանել ավտոսանդուղքի շահագործման կանոնները:
76. Չի թույլատրվում սանդուղքի վրա ջուր կամ փրփուր թափվի:
77. Ավտոսանդուղքի աշխատատեղը փոխելիս աստիճանը հավաքվում է, հենակները բարձրացվում են, զսպանակները ապաբլոկավորվում են, հզորության արտակրման տուփը` անջատվում:
78. Արգելվում է` 
1) ավտոսանդուղքը տեղակայել դիտահորերի վրա.
2) սանդուղքի վրայով էլեկտրական մալուխների և հեռախոսալարերի անցկացումը.
3) աստիճանի դուրս քաշման ժամանակ անջատել կողային հարթեցման ավտոմատը.
4) ձեռքի շարժաբեռով աշխատելիս դուրս գալ շարժման դաշտի սահմանից.
5) ավտոսանդուղքի աշխատանքի ժամանակ կատարել ապահովիչի կափույրի կարգավորումը` յուղի համակարգի բանվորական ճնշումը բարձրացնելու նպատակով.
6) աշխատեցնել սանդուղքը` քամու արագությունը 10 մ/վրկ գերազանցելու դեպքում, ինչպես նաև ծնկները բարձրացված վիճակում.
7) ծնկաձև ամբարձիչի ճոճանից սայլակավոր կամ ձեռքի փողակ աշխատեցնելիս, ճոճանում միաժամանակ երկուսից ավել մարդկանց գտնվելը.
8) ավտոսանդուղքը ծնկաձև ամբարձիչը աշխատեցնելիս կամ հավաքելիս, ծնկների հպումը էլեկտրական կամ ռադիոհաղորդման գծերին.
9) ավտոսանդուղքի ցանկացած շարժում` եթե նրա վրա մարդիկ են գտնվում.
10) սանդուղքի սլաքը բացված վիճակում ավտոսանդուղքը աշխատեցնել որպես վերամբարձիչ:
79. Շնչառական ապարատների շահագործումը, պահպանումը, վերանորոգումը, ստուգումները, և դրանցով մարտական աշխատանքը իրականացվում են համաձայն անվտանգության տեխնիկայի կանոնների և գործարանային թողարման հրահանգի պահանջների: 
80. Յուրաքանչյուր գազածխապաշտպան անձնական պատասխանատվություն է կրում իրեն ամրակցված ապարատի սարքինության համար:

81. Շնչառական ապարատներով աշխատել թույլատրվում է այն անձանց, ովքեր անցել են բուժզննում և ծրագրով նախատեսված նախնական պատրաստություն:
82. Շնչառական ապարատներով թույլատրվում է օգտվել միայն դիմակի ախտահանումից հետո, եթե հնարավոր չէ բոլորին ապահովել անհատական դիմակներով: 
83. Ստուգումների ժամանակ հայտնաբերված անսարքություններ ունեցող ապարատների օգտագործումը անձնակազմի աշխատանքի համար արգելվում է մինչև անսարքությունների ամբողջովին վերացումը:
84. Մարտական հաշվարկում գտնվող շնչառական ապարատները որպես կանոն պահվում են հրշեջ ավտոմեքենայի խցիկում: Պահեստային բալոնները պետք է պահվեն և փոխադրվեն ավտոմեքենայով, առանձին արկղի մեջ: 
85. Հերթապահությունից ազատ անձնակազմի շնչառական ապարատները. ինչպես նաև պահեստի հակագագերը պահվում են գազածխապաշտպան ծառայության բազաներում կամ հսկիչ կետերում հատուկ պահարանների մեջ: Յուրաքանչյուր պահարան, որում պահվում է հակագազը, ապահովվում է փոքրիկ ցուցատախտակով, որի վրա նշվում է հակագազի համարը և շահագործողի ազգանունը:
86. Ձեռքի հրշեջ սանդուղքներն են՝ դուրս քաշովի եռածունկ, գրոհող, մեկսեկցիոն և փայտե սանդուղքները: 
87. Դուրս քաշովի սանդուղքը տեղադրելիս անհրաժեշտ է.
1) սանդուղքը դնել պատից 1,5-2 մ հեռավորության վրա (սանդուղքի թեքության անկյունը պետք էլինի 80-83°).

2) սանդուղքի ծնկները դուրս քաշել հավասարաչափ, առանց ձգումների, թույլ չտալով, որպեսզի շղթան (պարանը) փաթաթվի ձեռքերին.

3)  սանդուղքը դուրս քաշելիս բռնել առաջին ծնկի սանդղակողից, առանց մատերը մտցնելու ներսի կողմ.

4) սանդուղքը դուրս քաշելու ժամանակ պահպանել նրա հավասարակշռությունը:

88. Եռածունկ սանդուղքով բարձրանալ կամ իջնել թույլատրվում է այն բանից հետո երբ`

1) կանգնեցնող գլանի կեռիկները հենվել են սանդուղքի ծնկի աստիճանին.

2) սանդուղքը հենված է շենքին (կառույցին) և հրշեջ-փրկարարը բռնել է առաջին ծնկի սանդղակողերից.

3) սանդուղքը դուրս է քաշված այնպիսի երկարությամբ, որպեսզի երկու աստիճան բարձր լինի տեղադրման վայրից:

89. Դուրս քաշովի եռածունկ սանդուղքով աշխատելիս անհրաժեշտ է՝
1) որպես կանոն այն տեղադրել այնպիսի վայրերում, որտեղ նրա թեքվելու կամ ընկնելու դեպքում այն չհպվի էլեկտրական լարերին.

2) մետաղյա տանիքին մետաղե եռածունկ սանդուղքի տեղադրումը թույլատրվում է կատարել միայն օբյեկտի հոսանքազրկումից հետո: Սանդուղքով բարձրանալիս (իջնելիս) պետք է նայել առաջ, ձեռքերով ամուր բռնել աստիճանները, սանդուղքը չճոճել:

90. Գրոհող և եռածունկ սանդուղքներով հրշեջ-փրկարարների հետ ուսումնական մարզումներ անցկացնելիս, ուսումնական աշտարակի հարկերի հարթակների վրա նշանակվում են հրշեջ-փրկարարներ` ուսուցանվողներին վտանգի դեպքում օգնելու համար: Գրոհող սանդուղքի միջոցով ուսումնական աշտարակի հաղթահարման պարապմունքները կարող են սկսվել միայն այն դեպքում, երբ պարապմունքի ղեկավարը անձամբ ստուգել է ապահովիչ հարմարանքի, աշտարակի առջև պատրաստված պաշտպանական համակարգի վիճակը և հրահանգավորել է հարկերում անվտանգության ապահովման համար նշանակված անձնակազմին:
91. Մարզումների, ուսուցումների կամ հրդեհաշիջման ժամանակ ձեռքի հրշեջ սանդուղքներով աշխատելիս պետք է՝
1) գրոհող, մեկսեկցիոն և փայտե սանդուղքների և եռածունկ սանդուղքի մեկ ծնկի վրա գտնվի մեկ մարդ.. 
2) եռածունկ սանդուղքով մարդկանց բարձրանալ-իջնելու, ինչպես նաև սանդուղքի վրա փողակով կամ գործիքով աշխատելիս սանդուղքը ձեռքից բաց չթողնել. 
3) փողակով կամ գործիքով աշխատողը պետք է զսպանակակեռիկի օգնությամբ ամրացված լինի սանդուղքի աստիճանին.
4) հրշեջ-փրկարարների սկզբնական ուսուցման ժամանակ գրոհող սանդուղքով ուսումնական աշտարակը հաղթահարել  միայն պահպանիչ հարմարանքների առկայության դեպքում.
5) եռածունկ սանդուղքով բարձրանալիս միջոցներ ձեռնարկել բարձրացողի վայր ընկնելը կանխելու համար:

92. Ստորաբաժանումներում կիրառվող էլեկտրապաշտպանիչ միջոցներն են`

1) ռետինե դիէլեկտրիկ ձեռնոցները.
2) ռետինե դիէլեկտրիկ կրկնակոշիկները (բոտիները).
3) ռետինե դիէլեկտրիկ գորգիկները` 50x50 սմ-ից ոչ պակաս և խորդուբորդ մակերեսով.
4) էլեկտրալարերը կտրելու համար մեկուսացված բռնակներով մկրատները.
5) հրշեջ ավտոմեքենաների փոխադրովի հողանցումներն՝ էլեկտրաուժային սարքերով, որոնց պաշտպանիչ հիմնական համակարգը պահպանիչ հողակցումն է, որը կատարվում է պղնձե փափուկ հաղորդալարով` 12 մմ2-ից ոչ պակաս կտրվածքով:

93. Փորձարկումները կատարվում են հատուկ լաբորատորիաներում: Փորձարկումների արդյունքները ձևակերպվում են ակտով, որը պահվում է ստորաբաժանման գործերում մինչև հաջորդ փորձարկման անցկացումը: Ձեռնոցների, գորգիկների. բոտիների վրա դրվում է դրոշմանիշ, որի վրա նշվում է հաջորդ փորձարկման ժամկետը:

94. Փորձարկումների անցկացման ժամկետներն են.

1) ռետինե դիէլեկտրիկ ձեռնոցների համար՝ 6 ամիսը մեկ անգամ.

2) ռետինե դիէլեկտրիկ կրկնակոշիկների համար՝ 3 տարին մեկ անգամ:

95. Պաշտպանիչ մեկուսիչ միջոցների պիտանելիությունն որոշվում է արտաքին դիտումով և փորձարկումով: Արտաքին դիտումն ամեն օր կատարում է հերթապահությունը ստանձնող հրշեջ-փրկարարը, որին ամրակցված են այդ միջոցները: 
96. Էլեկտրապաշտպանիչ միջոցների ոչ պիտանելիության արտաքին նշաններն են.

1) մկրատների համար` բռնակների մեկուսացման վնասվածքը և հենօղակների բացակայությունը.
2) ռետինե ձեոնոցների, կրկնակոշիկների (բոտիների), գորգիկների համար` անցքերի և պատռվածքների առկայությունը.
3) փոխադրովի հողանցումների համար` հողանցող հատակի միացումների քանդվածությունը, պղնձե լարի ջղերի մեխանիկական ամրության խանգարումը (10 % պղնձե լարերի ջղերի կտրված լինելը):
97. Բոլոր էլեկտրական պաշտպանիչ միջոցները, որոնք սահմանված ժամկետներում չեն փորձարկվել, համարվում են օգտագործման համար ոչ պիտանի:
98. Ավտոմեքենաներում պաշտպանիչ միջոցները պահվում են հրշեջ տեխնիկական զինվածությունից և գործիքներից առանձին, պատյանների մեջ:
99. Ստորաբաժանումների տեխնիկական զինվածության մեջ մտնող էլեկտրաֆիկացված, մեքենայացված գործիքների և էլեկտրական լուսավորության սարքերի տեխնիկական սպասարկումները և սարքինության ստուգումները կատարվում են հերթափոխությունների ժամանակ, ամեն անգամ աշխատացնելուց ու վերանորոգելուց հետո, ինչպես նաև դրանց շահագործման տեխնիկական անձնագրերում կամ հրահանգներում նշված ժամկետներում: 
100. Էլեկտրաֆիկացված գործիքներից և լուսավորության սարքերից արգելվում է օգտվել հետևյալ դեպքերում`

1) երբ խախտված են լարերի, գործիքների, սարքերի էլեկտրական մեկուսիչները.

2) երբ գործիքների, սարքերի աոանձին մասերը թույլ են ամրացված կամ ձևափոխված են.

3) գործիքների ու սարքերի այլ խախտումների դեպքում, երբ չի ապահովվում աշխատանքի անվտանգությունը:

101. Էեկտրաֆիկացված, մեքենայացված գործիքների և լուսավորության սարքերի շահագործումը պետք է իրականացվի դրանք արտադրող գործարանների թողարկած հրահանգներում նշված պահանջների համաձայն:
102. Էլեկտրական գործիքների և լուսավորության սարքերի սնուցման համար թույլատրվում է կիրառել միայն ռետինապատ մալուխներ, որոնց միացումները կբացառեն դրանց վրա ջուր կամ փրփուր ընկնելու դեպքում, լարման հաղորդումը գետնին (շրջապատող կառուցատարրերին):
103. Էլեկտրաֆիկացված, մեքենայացված ձեռքի գործիքների և էլեկտրական լուսավորության սարքերով աշխատել թույլատրվում է այն անձանց, ովքեր անցել են հատուկ պատրաստություն և ունեն բավարար գիտելիքներ այդպիսի գործիքների ու սարքերի օգտագործման համար:
104. Մարտական  հագուստը (ջերմամեկուսիչ և ջերմաանդրադարձիչ կոստյումները) բարձր և ցածր ջերմաստիճանների պայմաններում պետք է ապահովի հրշեջ-փրկարարների անվտանգությունը և հարմարավետությունը: 
105. Մարտական հագուստը, սաղավարտը, փրկիչ գոտիներն անձնակազմին անհրաժեշտ է հատկացնել՝ այն կրողի չափսերը հաշվի առնելով: Առանց գագաթամասի և ծնոտատակի քուղի սաղավարտները, կեղտոտ կամ պատռված ջերմաանդրադարձիչ կոստյումներն ու ձեռնոցները, ինչպես նաև վնասված ակնոցներն ու պաշտպանիչ վահանակները մարտական հաշվարկի չեն դրվում:
106. Փրկիչ գոտիները և զսպանակակեռիկները ծառայությունը ստանձնելուց պետք է ենթարկվեն մանրազնին ստուգման: 
107. Փրկիչ գոտին մարտական հաշվարկից հանվում է եթե`

1) գոտու ժապավենը վնասված է (պատռված, կտրված).
2)  ճարմանդը և նրա գամասեղը սարքին չեն (կոտրված, ծռված).
3) խախտվել է դուրգամի ամբողջականությունը և նրա վրա չկան տափօղակներ.
4) գոտու ժապավենի դուրգամները կամ բլոկները կտրված են.
5) բացակայում է գոտու ծայրը հագնելու խամութը.
6) բլոկների մակերեսին կան ճաքեր ու փոսիկներ կամ բացակայում է բլոկներից թեկուզ մեկը.
7) գոտու կաշեպատ երեսին կան պատռվածքներ:

108. Զսպանակակեռիկը հանվում է մարտական հաշվարկից եթե`

1) ունի ձևախախտում (փականքը չի բացվում կամ լրիվ չի փակվում).
2) փականքի փականում կան ելուստներ ու անհարթություններ կամ զսպանակը թույլ է.
3) եթե փականքի հոդակապիչ ամրակի մասում կան պինդ չփակված տեղեր ու ելուստներ, իսկ զսպանակակեռիկի մակերեսին` անողորկություններ ու սուր ելուստներ:

109. Տեխզինվածության մեջ մտնող փրկիչ պարանները պետք է պահվեն ծածկոցների մեջ: 
110. Ծածկոցին պետք է ամրացված լինի ստվարաթղթե հաշվեպիտակ, որի վրա պետք է նշված լինեն վերջին փորձարկման ամսաթիվը, փորձարկողի ստորագրությունը: 

111. Փրկիչ պարանները ստուգվում են յուրաքանչյուր 6 ամիսը մեկ: Ստուգման համար արձակված և ամրացված պարանից կախվում է 350 կգ ծանրություն և պահվում 5 րոպե: Եթե ծանրությունը հանելուց հետո պարանի վրա առկա են վնասվածքներ կամ երկարությունը ավելանում է 5 %-ից ավել, ապա այն փրկարարական աշխատանքների (վարժանքների) համար համարվում է ոչ պիտանի և հանվում է մարտական հաշվարկից:
112. Փրկիչ պարանը արտաքին դիտումով ստուգվում է հերթապահությունը ստանձնելուց առաջ և յուրաքանչյուր օգտագործումից հետո: Պարանը չպետք է լինի խոնավացած, հաստացած և ունենա առանձնացած թելեր:
113. Օգտագործելուց առաջ նման ստուգման անհրաժեշտ է ենթարկել ուսումնական աշտարակների ապահովիչ սարքերի պարանները: Փականքը պետք է ամուր պահի պարանը և ծանրությունը հանելուց հետո նրա վրա չպետք է լինեն վնասվածքներ ու ձևախախտման (երկարացման) նկատելի նշաններ:
114. Հրշեջ գործիքները և գույքը (լինգ, կեռաձող, կեռեր, կացիններ, բահեր, սղոցներ, մետաղե ցանկապատեր կտրելու մկրատներ և այլն) պետք է համապատասխանեն տեխնիկական պայմանների պահանջներին:
115. Գործիքների երկարատև և անվտանգ աշխատանքները ապահովում են նրանց ամենօրյա հսկողությունը և ժամանակին տեխնիկական սպասարկումների անցկացումը: Գործիքների պիտանելիությունը որոշվում է արտաքին զննմամբ և փորձարկումների միջոցով:

IV. ԱՆՎՏԱՆԳՈԻԹՅԱՆ ՏԵԽՆԻԿԱՅԻ ՊԱՀՊԱՆՄԱՆ ՊԱՀԱՆՋՆԵՐԸ ԾԱՌԱՅՈԻԹՅԱՆ,  ՀՐԴԵՀԱՇԻՋՄԱՆ ԵՎ ՓՐԿԱՐԱՐԱԿԱՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ԺԱՄԱՆԱԿ

116. ՈՒսումնավարժությունների անցկացման, հրեջ-փրկարարական աշխատանքների իրականացման ժամանակ անվտանգ աշխատանքային պայմաններ ապահովելու նպատակով պատասխանատու անձինք պարտավոր են`

1) ձեռնարկել միջոցներ անձնակազմի աշխատանքային պայմանները թեթևացնելու և աշխատատար գործողությունները մեքենայացնելու ուղղությամբ.
2) ապահովել բարդ պայմաններում անվտանգության տեխնիկայի կանոնների հրահանգավորումը.
3) անընդհատ հսկողության տակ պահել անձնակազմի գործողությունները.
4) երկարատև հրդեհների (արտակարգ իրավիճակների) դեպքերում կազմակերպել աշխատողների փոխարինումը, նրանց սննդի ընդունումն ու հանգստի ապահովումը:

5) կազմակերպել տուժածներին անհապաղ օգնության ցուցաբերումը.
6) հրդեհի (արտակարգ իրավիճակի) վայրում 5 ժամից ավելի աշխատող անձնակազմին ապահովել սննդով:

117. Ստորաբաժանումների սենյակներում արգելվում Է`

1) գույքի և սարքավորումների տեղադրումը սանդղավանդակների հարթակներում, վայրէջքի սյուների և դռների որմնախորշերի մոտ.

2)  զորանոցի, ուսումնական դասասենյակի, ավտոկայանատեղի հատակին և տագնապի ազդանշանով անձնակազմի շարժման ճանապարհներին փռել գորգեր, ծածկոցներ և այլն:

118. Հերթափոխի ժամանակ ստուգվում է դռների որմնախորշերի հերմետիկությունը և տագնապի դեպքում անձնակազմի շարժման ճանապարհներին խոչընդոտների առկայությունը: 
119. Ստորաբաժանման տարածքում ծխել թույլատրվում է միայն դրա համար նախատեսված տեղերում:
120. Հերթապաh խմբի տագնապով հավաքն ու մեկնումը պետք է կատարվի հստակ և արագ: Տագնապով ավտոկայանատեղ մտնելիս անձնակազմին չի թույլատրվում ճանապարհներին ստեղծել այլ խոչընդոտներ, իսկ վայրէջքի սյունն օգտագործելիս յուրաքանչյուրը պարտավոր է պահպանել անհրաժեշտ միջակայք, հետևել աոջևից իջնողին և ոտքերով նրան չդիպչել: Ոտքերով կպչելով վայրէջքի սյան հիմքի մոտ փռված խսիրին, անհրաժեշտ է թեթևակի վանվել սյունից և արագորեն հեռանալ նրանից:
121. Անձնակազմի ավտոմեքենա նստելու կարգը (ավտոկայանատեղում կամ դրսում) որոշում է ստորաբաժանման ղեկավարը, հաշվի առնելով անվտանգության ապահովման պայմանները և տեղի աոանձնահատկությունները:
122. Ավտոմեքենան ավտոկայանատեղից դուրս նստելու դեպքում անձնակազմին հրապարակ դուրս գալ թույլատրվում է միայն ավտոմեքենան դուրս գալուց հետո, նստեցումը համարվում է ավարտված միայն այն ժամանակ, երբ մարտական հաշվարկի անձնակազմը ավտոմեքենայի մեջ գրավել է տեղերը և փակված են խցիկի դռները: Մինչև ավտոմեքենայի մեջ անձնակազմի նստելը, կանչի վայր մեկնելու հրաման տալն արգելվում է:
123. Ավտոմեքենայի մեջ արգելվում է ծխել, գլուխը դուրս հանել պատուհանից, ընթացքի ժամանակ դռները բացել:
124. Հրշեջ ավտոմեքենայի անվտանգ երթևեկության համար պատասխանա-տվություն է կրում վարորդը: Նա պարտավոր է հետևել գործող երթևեկության կանոններին:
125. Դեպքի, արտակարգ իրավիճակի վայր ընթանալիս, վարորդները պարտավոր են`

1) շարժվել այնպիսի արագությամբ, որպեսզի ապահովեն առաջադրանքի ժամանակին կատարումը, բայց վտանգավոր չլինի շրջապատի համար.

2) շարունակել ընթացքը լուսացույցի ցանկացած ազդանշանի դեպքում, համոզված լինելով, որ մյուս վարորդները զիջում են ճանապարհը և այն պայմանով, որ շարժումը  կարգավորող ճանապարհային ոստիկանի ազդանշանները չեն պարտադրում կանգնեցնել ավտոմեքենան.
3) դեպքի, արտակարգ իրավիճակի վայրից մշտական տեղակայման վայր վերադառնալիս խստորեն պետք է հետևել երթևեկության կանոններին, այդ ընթացքում արգելվում է նաև հատուկ ձայնային ազդանշան օգտագործելը.
4) դեպքի, արտակարգ իրավիճակի վայրում աշխատանքներ կատարելու ժամանակ երթևեկել (շուռ գալ կանգնել և այլն) անկախ սահմանված նշաններից, ցուցանակներից և անվտանգության գծերից բացի երթևեկությանը հակառակ ընթանալուց:        
126. Առանց շնչառական ապարատների կիրառման հրդեհի հետախուզություն անցկացնելիս, հետախուզող օղակը պետք է բաղկացած լինի երկու ծառայողից ոչ պակաս, իսկ շնչառական ապարատների կիրառման դեպքում` երեք ծառայողից ոչ պակաս:
127. Մետրոներում, գետնանցումներում և ինը հարկից բարձր շինություններում   հետախուզության օղակը պետք է բաղկացած լինի հինգ ծառայողից ոչ պակաս:
128. Հետախուզության օղակի անձնակազմը իր հետ պետք է ունենա`

1) շնչառական օրգանների պաշտպանության միջոցներ (միևնույն տեսակի շնչառական ապարատներ).

2) փրկիչ և ինքնափրկիչ միջոցներ.
3) լուսավորության և կապի միջոցներ.
4) կառուցվածքներ բացելու գործիքներ.
5)  հրդեհաշիջման միջոցներ:

129. Հետախուզում անցկացնելիս անհրաժեշտ է`

1) շնչառական ապարատով աշխատելիս պահպանել անվտանգության պահանջները, հետևել մեկը մյուսին, հիշելով անցած ճանապարհը.
2) դռները և պատուհանները բացել զգուշությամբ, պաշտպանվելով դռներից ջահային բոցի և շիկացած գազերի դուրս ժայթքումից.
3) այն շինություններում, որտեղ կան բարձր լարման կայաններ, մեծ ճնշման ապարատներ (անոթներ) կամ պայթուցիկ (թունավոր, ռադիոակտիվ) նյութեր, մտնել միայն սպասարկող անձնակազմի համաձայնությամբ` օբյեկտի պատասխանատուից գրավոր տեղեկանք ստանալուց հետո, պահպանելով նրանց կողմից ներկայացվող անվտանգության կանոնները.
4) շարժման ընթացքում հետևել կառուցատարերի վիճակին, կրակի արագ տարածման հնարավորությանը և իր նկատառումները զեկուցել հետախուզող խմբի ղեկավարին.
5) առաջ շարժվել հիմնական և պատուհան ունեցող պատերի կողքով:

130. Հրդեհների (արտակարգ իրավիճակների) ժամանակ մարդկանց փրկելիս հրդեհաշիջման ղեկավարը պարտավոր է ելնելով ստեղծված իրավիճակից և փրկվող մարդկանց վիճակից որոշել մարդկանց փրկելու ձևերն ու կարգը: Փրկարարական աշխատանքները կատարվում են արագ, պահպանելով անվտանգության տեխնիկայի կանոնները:
131. Արգելվում է փրկարարական աշխատանքներն իրականացնել թաց կամ խոնավ , ինչպես նաև մարտական հաշվարկում չգտնվող պարաններով: Փրկարարական աշխատանքներն իրականացվում են ձեռնոցներով և սաղավարտներով:
132. Հրդեհի (արտակարգ իրավիճակի) ժամանակ մարտական բացազատման հրաման տալուց առաջ յուրաքանչյուր ղեկավար պարտավոր է`
1) ընտրել և անձնակազմին ցույց տալ հրդեհի վայրում փողրակները փռելու, գործիքների և գույքի փոխադրման առավել հարմար ու անվտանգ ուղիները.
2) տրանսպորտային մայրուղիներում բացազատում կատարելիս, համոզվել աշխատանքի անվտանգության մեջ և անհրաժեշտության դեպքում միջոցներ ձեռնարկել բոլոր տեսակի երթևեկությունը կանգնեցնելու համար.

3) անհրաժեշտության դեպքում փողրակագծերը փռել երկաթգծի տակով, երկաթգծի երկու կողմից անվտանգության պահակակետ նշանակելով, շարժակայանների շարժումը ուսումնասիրելու և անձ​նակազմին դրանց մոտենալը ժամանակին տեղեկացնելու համար.
4) վտանգի դեպքում մարդկանց արագ տեղեկացնելու համար, սահմանի ընդհանուր ազդանշան և դրա մասին տեղեկացնի հրդեհի վայրում աշխատող մարդկանց: Պայթյունի, փլուզումների, արտանետման անմիջական սպառնալիքի դեպքում կազմակերպել ողջ անձնակազմի անհապաղ տեղափոխումը անվտանգ վայր:

133. Մարտական բացազատման ժամանակ արգելվում է՝

1) աշխատանքների սկսելը մինչև հրշեջ ավտոմեքենաների լրիվ կանգնելը.
2) հրշեջ հիդրանտների, գազաջերմահաղորդակցությունների լուսավորումը բաց կրակով.
3) դեպի վեր բարձրանալիս կամ բարձրությունների վրա աշխատելիս հագնել փողրակային գծին միացված հրշեջ փողակի ուսափոկը.
4) հրշեջ տեխ. զինվածություն բարձրացնելիս կամ բարձրությունից իջեցնելիս գտնվել նրա տակ.
5) կտրող, ծակող գործիքները փոխադրել առանց պատյանների.
6) ջուր մղել` մինչև փողակավարների ելման դիրքեր դուրս գալը.
7) ուղղահայաց փողրակային գծերը պետք է ամրացվեն յուրաքանչյուր փողրակին ոչ պակաս, քան մեկ փողրակային կառեցուցիչի հաշվով:

134. Հրդեհների (արտակարգ իրավիճակների) ժամանակ անձնակազմը շնչառության համար ոչ պիտանի միջավայրում պետք է աշխատի շնչառական ապարատներով: 
135. Այն շինություններում (տեղամասերում), որտեղ կիրառվում են կամ կարող են լինել խիստ ներգործող թունավոր նյութեր, աշխատանքներն իրականացվում են մեկուսիչ (ֆիլտրող) հակագազերով: Գազերի և գոլորշիների խտացումը նվազեցնելու համար հարկավոր է շինությունների (տեղամասերի) ծավալները ողողել փոշեջրով:

136. Ուժեղ ջերմաճառագայթման տեղամասում բաց հրդեհների պայմաններում փողրակներով աշխատող անձնակազմը և տեխնիկան, պետք է ապահովվի ջրի քուղով:
137. Այն հրշեջ-փրկարարներին, որոնք հրդեհի վայր են եկել առանց մարտական հագուստի և հանդերձանքի, չի թույլատրվում աշխատել անմիջապես կրակի գոտու մոտ, մինչև հրդեհի վերացումը և այլ սպառնալիքների կանխումը: 
138. Հրդեհաշիջման աշխատանքներին մասնակցող յուրաքանչյուր ոք պարտավոր է հետևել իրադրության փոփոխմանը, շինարարական կառուցվածքների և տեխնոլոգիական սարքավորումների վիճակին և վտանգի դեպքում անհապւսղ զգուշացնել վտանգավոր տեղամասում աշխատողներին ու հրդեհաշիջման ղեկավարին: 
139. Հրդեհաշիջման ժամանակ արգելվում է օգտվել վերելակներից:

140. Պայթյունավտանգ կուտակումների հետևանքներից խուսափելու նպատակով չի թույլատրվում կանգնել շենքի ներսում ճնշման տակ գտնվող ապարատներից և խողովակաշարերից դուրս եկող այրվող գազերի կամ այրվող հեղուկների գոլորշիների մոտ: Այսպիսի դեպքում անհրաժեշտ է օբյեկտի ներկայացուցիչների հետ համատեղ ձեռնարկել միջոցներ գազի կամ գոլորշիների հոսքը դադարեցնելու ուղղությամբ և կազմակերպել ջերմային ներգործության տակ գտնվող շենքերում (կառույցներում) եղած արտադրակւսն սարքավորումների ու կոնստրուկցիաների սառեցումը: 
141. Հրդեհաշիջման մասնակիցները պարտավոր են գիտենալ այն նյութերի տեսակներն ու ձևերը, որոնց մարման համար ջուր կամ հրդեհաշիջման այլ նյութ օգտագործելը վտանգավոր է:

142. Բարձրությունների վրա աշխատելու ժամանակ անհրաժեշտ է կիրառել անվտանգության ապահովման միջոցներ`

1) փողակով սանդուղքի վրա աշխատել թույլատրվում է միայն գսպանակակեռիկով ամրացված լինելու դեպքում.
2)  փողակով աշխատելու համար պետք է առանձնացվի ոչ պակաս, քան երկու մարդ:

143. Սանդուղքների տեղափոխման անհրաժեշտության դեպքում պետք է այդ մասին տեղեկացնել դրանով բարձրացած անձանց, ցույց տալ նրանց տեղակայման նոր վայրը կամ վայրէջքի նոր ուղիները:

144. Էլեկտրական գործիքներով աշխատողները պարտավոր են՝

1) գործիքը և սարքերը բռնել և տեղափոխել միայն ռետինե կամ ռետինապատ ձեռնոցներով.
2)  մինչև էլեկտրագործիքը գործի դնելը հագնել պաշտպանիչ ակնոցներ.
3) լուսարձակներն ու սարքերը տեղակայել ամուր և կայուն հիմքի վրա և այնպիսի տեղերում, որտեղ քիչ է դրանց վրա ջրի ու փրփուրի թափվելու վտանգը.
4) հոսանքազրկման ժամանակ և աշխատանքի նոր տեղամաս տեղափոխելիս գործիքն անջատել էլեկտրական սնուցումից.
5) էլեկտրական գործիքի իրանից կամ սարքից հոսանքի դուրս գալու և այլ անսարքություններ հայտնաբերելու դեպքում անջատել հոսանքաընդունիչները.
6) արգելվում է գործիքները տրամադրել պատրաստություն չանցած և աշխատելու թույլտվություն չունեցող անձանց:

145. Հրշեջ-փրկարարները աշխատատեղերում պետք է հետևեն կառուցատարերի  վիճակին, կախված կամ այրված էլեկտրալարերին և դրանց մասին ժամանակին զեկուցեն հրդեհաշիջման ղեկավարին, ինչպես նաև տեղեկացնեն վտանգավոր գոտում աշխատողներին: Եթե հայտնի չէ, թե  հայտնաբերված հաղորդալարը հոսանքազրկված է թե ոչ, ապա պետք է այն համարել լարման տակ և ձեռնարկել անվտանգության բոլոր անհրաժեշտ միջոցները:
146. էլեկտրալարերի հոսանքազրկումը կտրելու միջոցով, թույլատրվում է 220 վոլտից ոչ ավելի ֆազային լարման դեպքում և միայն այն ժամանակ, երբ այլ կերպ ցանցը հոսանքազրկելն անհնար է: Այդ աշխատանքը պետք է կատարվի խմբի պետի (հերթափոխի պետի,) հսկողությամբ, ռետինե դիէլեկտրիկ ձեռնոցներով, կրկնակոշիկներով (բոտիներով) և միայն այն անձանց կողմից, ովքեր անցել են գործնական ուսուցում: 
147. Լարման տակ գտնվող էլեկտրալարերը կտրելիս աննրաժեշտ է`

1) որոշել ցանցի այն մասը, որտեղ հաղորդալարերի կտրելը առավել մատչելի է ու անվտանգ և կապահովի պահանջվող տեղամասի հոսանքազրկումը.
2) հաղորդալարերը կտրել միայն Էլեկտրաէներգիայի սպառման կողմի մեկուսիչների կողմից, որպեսզի վայր ընկնող (կախված) հաղորդալարերը լարման տակ չմնան: Ընդ որում հաղորդալարերի կտրելը սկսել ներքևի մասերից և վերջացնել վերևով.
3) հաղորդալարերը (ճյուղերը) կտրել միմյանցից առանձին.
4) օբյեկտում փակ տեսակի մոնտաժման հաղորդալարերի առկայության դեպքում հոսանքազրկվում է ամբողջ օբյեկտը:

148. Վարորդներին արգելվում է առանց հրամանի  հրդեհաշիջման նյութեր մղել, կամ ընդհատել դրանց մատակարարումը, տեղափոխել ավտոմեքենան, կատարել սանդուղքների և ծնկավար ամբարձիչների որևէ շարժում, ինչպես նաև առանց հսկողության թողնել ավտոմեքենան:
149. Հրդեհի ժամանակ չափիչ սարքերի շարքից դուրս գալու դեպքում վարորդը պարտավոր է այդ մասին անմիջապես զեկուցել հրամանատարին (պետերին) և մինչև ավտոմեքենայի փոխարինելը՝ ուժեղացնել աշխատանքի ռեժիմի հսկողությունը: 
150. Գիշերային ժամերին աշխատելիս, ավտոբաքերի պոմպի բաժանմունքները, ինչպես նաև այլ հրշեջ տեխնիկայի չափիչ գործիքները (ղեկավարման վանանները) պետք է լուսավորվեն:
151. Արգելվում է լարման տակ գտնվող գործիքների ու սարքավորումների մարման համար փրփրային կրակմարիչների կիրառումը, ինչպես նաև այն նյութերի համար, որոնց փոխազդումը փրփուրի հետ կարող է բերել եռման, ժայթքումների, պայթյունների, այրման ուժեղւսցման:
152. Թունաքիմիկատների, քիմիական ռեակտիվների և հանքային պարարտանյութերի պահեստում ծագած հրդեհները մարելու ժամանակ հրդեհաշիջման ղեկավարը պարտավոր է օբյեկտի ներկայացուցիչներից պարզել պահվող նյութերի և իրերի բնույթը, դրանց պահելու տեղերը և մշակել միջոցառումներ հրդեհաշիջման աշխատանքներին ներգրավված ստորաբաժանումների անձնակազմի անվտանգությունն ապահովելու համար:

153. Բոլոր աշխատողները պետք է ապհովված լինեն շնչառական օրգանների պաշտպանական միջոցներով.
154. Կրակի վրա գրոհը, որպես կանոն պետք է կատարել քամու ուղղությամբ:
155. Ռադիոակտիվ նյութեր օգտագործող (պահող) օբյեկտներում ծագած հրդեհների մարման աշխատանքների անվտանգությունն ապահովելու նպատակով հրդեհաշիջման ղեկավարը պարտավոր է՝ 
1) հրդեհաշիջման աշխատանքներին ներգրավված անձնակազմի համար, կազմակերպել անվտանգության միջոցների մասին հրահանգւսվորում, ինչպես նաև ապահովել հսկողություն նրանց վտանգավոր գոտում գտնվելու ժամանակահատվածում փոխարինելու նկատմամբ.

2) մինչև օբյեկտի վարչակազմի ժամանելը ճշտել հրդեհաշիշման գույքի տարհանման ուղղությամբ աշխատանքներ անցկացնելու հնարավորություններն ու պայմանները.

3) կազմակերպել դոզաչափիչ հսկողության միջոցառումները.

4) հրշեջ-փրկարարներին ապահովել պաշտպանության միջոցներով.

5) կազմակերպել անձնակազմի սանիտարական մշակման և տեխնիկայի դեզակտիվացիան:

156. Ռադիոակտիվ նյութերով շենքերում հրդեհաշիջման աշխատանքները պետք է կատարվեն մարդկանց նվազագույն անհրաժեշտ քանակի ընդգրկմամբ: 
157. Աշխատանքներն իրականացվում են միայն մեկուսիչ հակագազերով, դիմակներով: 
158. Վտանգավոր գոտու մուտքի մոտ կազմակերպվում է անվտանգության պահակակետ:
159. Յուրաքանչյուր ստորաբաժանումում օբյեկտների դոզաչափական ծառայության տեղեկանքների հիմման վրա, պետք է տարվի անձնակազմի ճառագայթահարման խստագույն հաշվառում: Այդ հաշվաոման մեջ պետք է արտացոլվի, թե ո՞վ, ե՞րբ և ճառա​գայթման ինչպիսի՞ դոզա է ստացել: Կրկին հրդեհի վայր մեկնելու ժամանակ, եթե պայմանները թույլ են տալիս, ապա վարակված գոտի են ուղարկվում այն անձինք, ովքեր նախորդ հրդեհաշիջումների ժամանակ ճառագայթահարում չեն ստացել: Այն անձինք, ովքեր ստացել են 25 ռենտգեն ճառագայթահարում, պետք է անմիջապես տեղափոխվեն անվտանգ գոտի և նրանց հետագա ընդգրկումը ռադիոակտիվ վարակման գոտու աշխատանք​ներին արգելվում է:

160. Բարձր ճնշման տակ գտնվող սարքավորումներ (անոթներ) ունեցող օբյեկտներում կամ շենքերում հրդեհաշիջումը կատարվում է սարքավորումների (անոթների) տեսակների, դրանց պարունակության և աշխատանքի առավել անվտանգ եղանակների մասին սպասարկող անձնակազմից տեղեկություններ ստանալուց հետո:
161. Հրդեհը մարելու ընթացքում հրդեհաշիջման ղեկավարը պարտավոր է՝ 

1) ձեռնարկել միջոցներ սարքավորումների (անոթների) տաքացումը կանխելու ուղղությամբ.

2) հնարավորության սահմաններում օբյեկտի վարչակազմից պահանջել, որպեսզի սարքավորումներում (անոթներում) եղած ճնշումը իջեցնեն մինչև անվտանգության սահմանները.
3) կազմակերպել շինությունների պաշտպանությունը և հրդեհաշիջման աշխատանքների հետ չառնչվող բոլոր անձանց այնտեղից հեռացումը:

162. Քիմիապես ակտիվ նյութերով շենքերում հրդեհները մարելու ժամանակ պետք է օբյեկտի վարչակազմի հետ պարզել այդ նյութերի բնույթը և թույլ չտալ կիրառել այնպիսի հրդեհաշիջման միջոցներ, որոնք ռեակցիայի մեջ են մտնում դրանց հետ:

163. Ցածր ջերմաստիճանի պայմաններում անհրաժեշտ է միջոցներ ձեռնարկել կանխելու աշխատողների գերսառեցումն ու ցրտահարությունը: Երկարատև հրդեհների ժամանակ հրդեհաշիջման ղեկավարը պարտավոր է նախատեսել անձնակազմի կանոնավոր հերթափոխությունն ու հանգիստը տաք շինություններում:

164. Բարձր լարման տակ գտնվող էլեկտրասարքավորումների, ինչպես նաև մետրոպոլիտենի շինություններում հրդեհաշիջման ժամանակ, հրդեհաշիջման ղեկավարը անկախ հրդեհի չափերից և այնտեղ աշխատող ստորաբաժանումների քանակից, պարտավոր է ստեղծել հրդեհաշիջման օպերատիվ շտաբ, որտեղ պետք է ընդգրկվի օբյեկտի հերթապահ ինժեներատեխնիկական անձնակազմը (բոլոր ընդունված որոշումները համաձայնեցվում են նրանց հետ): 
165. Բարձր լարման տակ գտնվող էլեկտրասարքավորումների հրդեհաշիջման աշխատանքներն իրականացվում են միայն հոսանքազրկման մասին օբյեկտի ղեկավարի կողմից գրավոր տեղեկանք ստանալուց հետո:

166. Ծխապատ տարածություններում, սառնարաններում, որտեղ հնարավոր է ամոնյակի արտահոսք, կամ շնչառությւսն համար ոչ պիտանի այլ միջավայրում` հրդեհաշիջում կատարելիս անհրաժեշտ է աշխատանքներն իրականացնել շնչառական ապարատներով, միջոցներ ձեռնարկելով ծխահեռացման ուղղությամբ:
167. Անտառանյութի պահեստներում և փայտաբորսաներում հրդեհաշիջման ժամանակ անհրաժեշտ է հաշվի առնել փայտի դարսակույտերի հնարավոր փլուզման վտանգը և միջոցներ ձեռնարկել հրշեջ-փրկարարների անվտանգությունն ապահովելու ուղղությամբ:
168. Պայթուցիկ նյութերի պահեստներում հրդեհաշիջում կատարելիս հրդեհաշիջման ղեկավարը պարտավոր է՝
1) թույլ չտալ անձնակազմի կուտակումը վտանգավոր գոտում.
2)  նախատեսել անձնակազմի և հրշեջ տեխնիկայի պաշտպանությունը հնարավոր հարվածային ալիքներից. 
3) օգտագործել թաքստոցներ, ինչպես նաև զինվորական տեխնիկա (տանկ, զրահապատ մեքենաներ և այլն) փողրակագծերը փռելու համար.
4) հրահանգավորել անձնակազմին` տարհանման, կառուցվածքների բացման և քանդման աշխատանքների ժամանակ, պայթուցիկ նյութերի հնարավոր պայթյունները կանխելու նպատակով:

169. Քիմիական և նավթաքիմիական ձեռնարկություններում հրդեհաշիջման աշխատանքների ժամանակ, հրդեհաշիջման ղեկավարը պարտավոր է`

1) հրդեհաշիջման միջոցների ընտրության հարցում հաշվի առնել այրվող նյութերի տեսակները՝ հիմնական շեշտը դնելով հրդեհաշիջման ստացիոնար համակարգերի վրա.
2) օբյեկտի ներկայացուցչի համաձայնությամբ՝ միջոցներ ձեռնարկել նյութերի տարհանման ուղղությամբ.
3) օբյեկտի ղեկավարության միջոցով անձնակազմին ապահովել պաշտպանիչ հագուստ-հանդերձանքով եթե հրդեհի գոտում առկա են ոչ օրգանական թթուներ և այլ նյութեր, որոնք կարող են առաջացնել քիմիական այրվածքներ.
4) անհրաժեշտության դեպքում, հրդեհաշիջման ավարտից հետո կազմակերպել անձնակազմի սանիտարական մշակումն ու տեխնիկայի ախտահանումը:

170. Հրդեհաշիջման ղեկավարը կարող է թույլատրել սույն կանոններով սահմանված պահանջներից շեղումներ միայն այն դեպքում, երբ դրանց պարտադիր կատարումը թույլ չի տա փրկելու կյանքի համար վտանգավոր իրավիճակում հայտնված  մարդկանց, պայթյունի  (փլուզման) վտանգը կամ տարերային աղետի չափերի վերածվող հրդեհի տարածումը կանխելուն:
V. ԱՆՎՏԱՆԳՈԻԹՅԱՆ ՏԵԽՆԻԿԱՅԻ ՊԱՀՊԱՆՄԱՆ ՊԱՀԱՆՋՆԵՐԸ ԱՎՏՈՄԵՔԵՆԱՆԵՐԸ ՎԱՌԵԼԻՔԱ- ՔՍԱՅՈՒՂԵՐՈՎ, ՓՐՓՐԱՀԵՂՈՒԿՈՎ ԼՑԱՎՈՐԵԼԻՍ

171. Ավտոմեքենայի վառելիքաքսայուղերով լցավորումը կատարվում է միայն ճկափողի միջոցով բենզալցակայանից և բենզատարից: Քսայուղերի լցավորումը պետք է կատարվի պոմպերի միջոցով կամ տարողություններից` հատուկ առանձնացված վայրերում, խուսափելով նավթամթերքների գետնին թափվելուց: Թափված նավթամթերքի վրա պետք է լցվի ավազ (թեփ) և անմիջապես հավաքվի: 
172. Արգելվում է ավտոմեքենաների լցավորումը ավտոկայանատեղում, լիցքավորման ժամանակ մարդկանց մեքենայի խցիկում գտնվելը, լիցքավորումը շարժիչի աշխատանքի ժամանակ, լիցքավորման վայրում բաց կրակի օգտագործումը և ծխելը:
173. Ավտոմեքենան փրփրահեղուկով լիցքավորելիս անձնակազմը պետք է ապահովված լինի պաշտպանիչ ակնոցներով: Մաշկը պաշտպանելու նպատակով օգտագործվում են ձեռնոցներ և չթրջվող հագուստ: 
174. Փրփրահեղուկը աչքերին թափվելու դեպքում կիրառվում է մաքուր ջուր, ֆիզիոլոգիական լուծույթ, կամ 2% բորաթթվի լուծույթ: Մաշկին թափված փրփրահեղուկը լվացվում է մաքուր ջրով:
175. Հատուկ զգուշություն է հարկավոր ցուցաբերել էթիլ-բենզինով աշխատելիս, որը կարող է առաջացնել ծանր թունավորում: Մաշկի այն մասը, որտեղ թափվել է բենզին, լվացվում է թորած նավթով, որից  հետո տաք օճառաջրով:
176. Արգելվում է ավտոմասերը լվանալու, ինչպես նաև հագուստի մաքրման համար օգտագործել բենզին և բերանով փչել սնուցման համակարգի խողովակաշարն ու սարքավորումները: 
177. Բենզինի փոխադրումը և պահպանումը կատարել փակ տարրաների մեջ՝ «էթիլ-բենզին» նշումով:
VI. ԱՆՎՏԱՆԳՈԻԹՅԱՆ ՏԵԽՆԻԿԱՅԻ ՊԱՀՊԱՆՄԱՆ ՊԱՀԱՆՋՆԵՐԸ ՇԻՆԱՐԱՐԱԿԱՆ ԿԱՌՈՒՑՎԱԾՔՆԵՐԻ ԲԱՑՄԱՆ ԺԱՄԱՆԱԿ

178.  Շինարարական կառուցվածքների քանդման և բացման աշխատանքների ժամանակ հրդեհաշիջման ղեկավարը կամ մարտական տեղամասի պետը առաջադրում է նպատակը, ծավալը և բացման սահմանները, ինչպես նաև քանդված կառուցվածքների կուտակման վայրերը: 
179. Մինչ այդ աշխատանքների սկսելը անհրաժեշտ է կատարել տեղամասերի էլեկտրալարերի, սարքերի հոսանքազրկումը և նախապատրաստել հրդեհաշիջման միջոց​ները: Աշխատանքներն իրականացնելիս անհրաժեշտ է հետևել կրող կառուցվածքների վիճակին, նրանց թուլացումը և հնարավոր փլուզումը կանխելու համար ձեռնարկել համապատասխան միջոցներ: 
180. Տանիքի կամ կտուրի բացման աշխատանքները կատարվում են 2-ից 3 հրշեջ-փրկարարների ուժերով, որոնք պարտավոր են պաշտպանվել փրկիչ պարանով և գոտիով:
181. Շինարարական կառուցվածքները քանդելիս, բարձր ուղղահայաց կառույցների ընկնելը կանխելու համար, չի թույլատրվում դրանց միացումների խախտումը: 
182. Ծխատար խողովակների, կիսաայրված հենակների կամ շենքի մասերը ցած գցելու անհրաժեշտության դեպքում, այդ աշխատանքները պետք է կատարվեն հրդեհաշիջման ղեկավարի անմիջական ղեկավարությամբ և միայն մարդկանց և տեխնիկան վտանգավոր գոտուց հեռացնելուց հետո:
183. Արգելվում է հարկերից և տանիքից կառուցատարրերի ցած գցելը, առանց շենքի մոտ աշխատող մարդկանց այդ մասին զգուշացնելու: Կառուցատարրերը նետելիս անհրաժեշտ է հետևել, որպեսզի դրանք չընկնեն լարերին, պատշգամբներին, հարակից շենքերի տանիքներին, ինչպես նաև մարդկանց, տեխնիկայի և այլնի վրա:
184. Կառուցատարրերի նետման վայրերում տեղակայվում է պահակակետ: Պահակետում գտնվող ծառայողը չպետք է թույլատրի որևէ մեկի մուտքը վտանգավոր գոտի մինչև լրիվ կամ ժամանակավոր չդադարեցվեն այդ աշ|սատանքները: Քանդած կոնստրուկցիաները, տարհանված սարքավորումները, նյութերը հարկավոր է տեղադրել սրածայր մասերով դեպի ցած, այնպես, որպեսզի չխոչընդոտվեն անցումները և աշխատավայրերը:
185. Շղթայով բենզաշարժիչասղոց, հարվածող մուրճ աշխատեցնել թույլատրվում է այն անձանց, ովքեր անցել են հատուկ ուսուցում և ունեն դրանցով աշխատելու իրավունք:

186. Այդ գործիքներն աշխատեցնելիս պահպանվում են հետևյալ հիմնական պահանջները՝
1) չաշխատեցնել անսարք գործիքը, բացառել շարժիչի գործարկումը առանց կցորդի.
2) շարժիչի գործարկումից առաջ ստուգել թափքի, կցորդի, դողերի կտրող շրջանի միացման հուսալիությունը.
3) շարժիչը գործարկելիս սղոցի շղթան և կտրող շրջանը չպետք է դիպչեն որևէ առարկայի.
4) շարժիչի գործարկման ժամանակ մեկնասարքի մետաղաթելը չփաթաթել ձեռքին.
5) պարապ ընթացքի ժամանակ շարժիչի գերպտույտից խուսափելու համար հարկավոր է աշխատել գազի ղեկավարման բռնակը իջեցված վիճակում.

6) շարժիչի պարապ պտույտները չպետք է միացնեն կցորդը.

7) արգելվում է առանց բեռի շարժիչը արծածել նոմինալ պտույտների.

8) վառելիքով գործիքի լրացուցիչ լիցքավորումը թույլատրվում է միայն շարժիչի անջատված լինելու դեպքում.

9) կտրման սկիզբը և ավարտը պետք է կատարվի սահուն, առանց թափահարելու.
10) գործիքի տեղաշարժը թույլատրվում է միայն շարժիչի անջատված լինելու դեպքում.
11) սղոցի շղթան կտրվելիս կամ դուրս նետվելիս, կցորդի դողերի, կտրող շրջանի, պաշտպանիչ պատյանի միացումները թուլանալիս և աշխատանքի ընթացքում այլ անսարքություններ հայտնաբերելիս հարկավոր է անմիջապես կանգնեցնել շարժիչը.
12) արգելվում է շարժիչի աշխատանքի ժամանակ կատարել կցորդի կարգավորման աշխատանքներ և վերացնել անսարքությունը,
13) արգելվում է կանգնեցնել շարժիչը մոմի բարձր լարման հաղորդիչի հպակը հանելու միջոցով.

14) արգելվում է աշխատեցնել հեռահար մուրճը և կտրող շրջանով աշխատանքներ կատարել առանց պաշտպանիչ ակնոցների կամ հրշեջ սաղավարտի պաշտպանիչ ապակու.
15) փայտե կառուցվածքների կտրման աշխատանքները հարկավոր է կատարել շրջանակը կամ բռնակը կառուցվածքին հենելուց հետո.

16) կտրող շրջանակով թույլատրվում է ամրացված կառուցվածքներում աշխատանք կատարել միայն այնպես, որպեսզի կտրող շրջանակը չլոճվի՝ ձևախախտման հետևանքով.
17) փայտե  կառուցատարրերը բացելիս թույլ չտալ շղթայի վերևի մասի սեղմումը, որի հետևւսնքով գործիքը կարող է դիպչել աշխատեց​նողին:
187. Բացի սույն կանոններում նշված կետերից, անհրաժեշտ է պահպանել շա~ հագործման փաստաթղթերի համապատասխան բաժիններում նշված անվտանգության կանոնները:

VII. ԱՆՎՏԱՆԳՈԻԹՅԱՆ ՏԵԽՆԻԿԱՅԻ ՊԱՀՊԱՆՄԱՆ ՊԱՀԱՆՋՆԵՐԸ ՓՈՂՐԱԿՆԵՐԸ ՓՌԵԼԻՍ, ՀԱՎԱՔԵԼԻՍ, ՍՊԱՍԱՐԿՄԱՆ և ՎԵՐԱՆՈՐՈԳՄԱՆ ԺԱՄԱՆԱԿ

188. Փողրակատար ավտոմեքենայից փողրակագիծ փռելիս անհրաժեշւո է վերահսկել շարժման արագությունը (ոչ ավելին քան 10 կմ/ժ), հետևել ձայնային և լուսային ազդանշաններին, փողրակատար ավտոմեքենայի խցիկների դռների հուսալի փակվածությանը:
189. Փողրակակոճին փողրակը փաթաթելիս անհրաժեշտ է բռնել թմբուկի բռնաձողից կանխելով ձեռքերը վնասելուց, հսկել փողրակակոճի հուսալի ամրացմանը:

190. Հրշեջ փողրակների վերանորոգման և սպասարկման ժամանակ անհրաժեշտ է՝
1) դեմքին բեկորների հարվածից խուսափելու համար օգտվել պաշտպանիչ միջոցներից.
2) չդիպչել ռետինացման ապարատի տաք մակերեսին.
3) սոսինձով աշխատելիս պարբերաբար օդափոխել սենյակը.
4) սոսինձը չպահել տաքացման սարքերին անմիջապես մոտ:

191. Փողրակների դասավորումը դարակներում հարկավոր է կատարել սանդուղքի կամ շարժական հարթակների միջոցով: Փողրակների միացման գլխիկները դրվում են գլանափաթեթի տակ երեսակողմով դեպի դարակի արտաքին մասը: Փողրակների փորձարկումը կատարվում է արտադրող գործարանի թողարկած հրահանգի համաձայն:

